
PABLO REMBICUACHIA COLOSA
PENDAR UPE
COLOSENSES

Pablo mahenduhasa Jests reroyasar Colosa
pendar upe

1Che, Pablo, Jesucristo ap0stol aico Tlipa remim-
botar rupi yande rivri Timoteo reseve. 2 Co
aicuachia péu, pe Cristo rese peico tupri vahe
Colosa ve, Tlipa upendar peico vahe. Yande Ru
Tlipa tape rovasa, tombou pe reco tupri agua péu.

Pablo yeruresa Jesus reroyasar rese

3 Ari yacatu ore yeroqui pipe, “Aviye ndeu”
orohe yande Yar Jesucristo Ru Tiipa upe pe rese.
4-5 Esepia, oroyandu acoi oyepota ramose Tiipa
fiehe supi eté vahe, aviye vahe pisirosa resendar
péu, peyapisaca tupri sese. Ipipe sui peyeroya
ivave pe reique dgua Tlpa porerecosa pisi agua.
Ahe ichui peyeroya tupri Jesucristo rese iyavei
pesaisu opacatu ambuae Tlipa rembiporavo yepi.
6 Co fiehesa imombehusa avei opacatu ivi rupi,
seta ava oipisi tupri avei yuvireco. Inungar acoi
pesenduse yipindar Tlpa porovasasa resendar
Nehesa, ipipe sui peicua tupri catu ahe porovasasa
supi eté vahe. 7 Co fiehesa yande rembiaisu yande
mboetasa Epafras pe mbohe. Ahe mbia yande Yar
Jesucristo rese oporaviqui vahe ore rupi, ocuaita
viroya tupri vahe pe pdhuve. 8 Ahe omombehu
oreu Espiritu pipe pe ore raisusa resendar.

9 Sese avei ore aipo nungar rendu ramoseve
ndoroyeroquipai pe rese. Oroyeroqui, Ooropo-
randu pe rese ‘toicua tupri opacatu Tlipa remim-
botar ombahecuasa Espiritu suindar pipe, sendu-
cua tuprisa pipe avei yuvireco’ ore yapave péu.
10 Ipipe sui tapeguata tupri yande Yar rupi seroy-
asar tupri pe recosa pipe. Tapemboaviye tupri
opacatu semimbotar; mbahe pe rembiapo tupri
pereco catu sovaque. Ipipe sui avel tapeicua tupri
catu Tlpa recocuer peico. 11 Iyavei tombou catu
pe momirata dgua gliecocuer piratasa pipe sui. Evo-
coiyase oimese que mbahe t&i péu, pefiemosafiora
pe reco mbegliesa pipe. 12 “Aviye ndeu” peyera
pe viharetesa pipe yande Ru Tlipa uve. Esepia,
ahe omoingatu pe recocuer peipisi dgua iporere-
cosa oime vaherd opacatu sembiporavo upe acoi
yuvirecoi vahe T{ipa poroesapesa pipe. 13 Ahe
niha yande pisiro Caruguar povri sui. Egiie ehi
yande reraso Guahir gliembiaisu povrive. 14 Ahe
Tahir yande pisiro iyavei yande angaipa rese ifiero
yandeu.

Jests omano curusu rese Tilpa upe opacatu
mbahe moingatu Ggua

15 Jesucristo niha omboyecua uca Vu recocuer
ndoyecuai vahe guecocuer pipe. Ahe avei niha
yipisuive ivate catu vahe opacatu mbahe yapopri
sui. 16 Esepia, Tlipa niha opacatu mbahe oyapo
uca Guahir upe aracahe: ivive, ivave avei; oyecua
vahe, ndoyecuai vahe avei no. Ipipe sui avei
yapopri opacatu iva pendar mborerecuar, mbor-
erecuar guasu iyavei mborerecuar ivate catu
vahe. Egiie ehi ipipe sui opacatu mbahe yapopri,

chupe nara avei. 17 Ahe oicove yipisuive arac-
ahe opacatu mbahe reimeéhi viteseve. Ahe avei
omoime vite opacatu mbahe yandeu. 18 Iyavei
ahe niha yande rerecuar tenonde secoi yan-
deu opacatu seroyasar yaico vahe. Esepia, ahe
rane yipindar vahe iyavei ahe rane avei ocuer-
ayevi. Evocoiyase ahe ivate catu vahe opacatu
sui. 19 Esepia, Tu oipota opacatu giiecocuer re-
seve secoi dgua sese yepi. 20 Iyavei ‘che Rahir re-
cocuer pipe sui taroyevi iri opacatu mbahe cheye-
upe ivi pipendar, iva pendar avei’ oya. Eglie ehi
Jesus oipiyere vuvi curusu rese Tlipa upe opacatu
mbahe moingatu dgua.

21 Yipindar pe pihafiemofieta raisa pipe sui téi
amombri Tlipa sui peico yamotaréhisa pipe mbahe
pe rembiapo ai rese. 22 Cliritei rumo Tiipa ifiero
pé€u pe reroyevi oyeupe Cristo mano pipe. Ahe
niha égtie ehi Vu rovai ipehapri pe rereco oye-
upe nara, pe reco maranehi dgua mbahe aviéhisa
pipe ava rovaque. 23 Egile peye &gua rumo
peyemoviracuafio itera Cristo rese pe yeroyasa
pipe yepi. Ndapeyepepii chiaveira mbahe oime
vaherd rese pe yeroyasa sui pesendu vahe co
Nehesafepisirosa resendar pipe. Ahe imombehusa
opacatu ivi rupi. Che niha Pablo, icuaipri, aico co
Niehesa mombehu &dgua.

Pablo icuaita Jests reroyasar rese hafieco dgua

24 Ciiritei aviha pe rese che yemomborarasa
pipe. Eglie ahe iporara che rete rese cohave
vichico. Egtie ehi avei Cristo oyemomborara vite
viroyasar rese. Esepia, yande seroyasar sete-
cuer nungar yaico. 25 Jesus reroyasar pitivii dgua

niha Tlpa che cuai. Sese amombehu opacatu
ifiehengagiier péu pe reco tupri dgua rese. 26 Ahe
Nehesa aracahe suive ndicuasai vahe ité, Ciritei
rumo Tiipa omboyecua viroyasar upe. 27 Chupe
ité omboyecua pota co fiehesa porafiete vahe om-
boyecua ramo vahe ava ndahei vahe judio upe.
Co ndicuasai vahe, ahe Cristo pe rese secoi vahe.
Co yande remiaro yareco vahera teco ori porafiete
vahe curi.

28 Ore niha Cristo recocuer oromombehu
opacatu ava upe. Orombohe avei ava yaracua

tupri dgua ore aracuasa pipe ‘toyuvirecoi tupri ité
Cristo rese Tiipa rovai’ ore hesa pipe. 29 Co rese
niha che aporaviqui etepri opacatu Cristo piratasa
pipe.

2

1 Che aipota peicua che yemboaquisa pe re-
cocuer rese, Laodicea pendar recocuer rese,
setd ambuae ava che cuaparéhi recocuer rese
avei 2 ‘toyemongueréhi catu, toyemboyoya guasu
oyeaisusa pipe yuvireco’ viya. Iyavei ‘senducua
tuprisa pipe toyuvirecoi mbahe tupri pipe’ viya
opacatu péu. Esepia, ichui avei peicua tuprira co
mbahe imboyecuapi ramo, ahe niha Cristo. 3 Ahe
vireco opacatu mbahe yande mboaracua &agua,
mbahe renducua tupri dgua avei. 4 Aipo mbahe
amombehu péu ava ofiehe tupri aisa pipe téi pe
mbopaéhi dgua. 5 Iyavei yepe amombri aico pe sui
vifia, pe rese chemahenduha pipe rumo aicoverfio
pe reseve yepi. Aicua peguata tupri aise pe reco
ivisa pipe, ndapeyepepiise co coti rupi Jesucristo
reroyasa sui. Sese che mboviharetefio ité peye.

Jests suindar tecocuer piasu

6 Evocoiyase inungar acoi peipisi Jesucristo pe
Yard, églie peye aveira peico sese ari yacatu rupi
7 pe yemoviracuasa pipe. Pe yembohesa rese
peyemomirata catura Cristo rese pe yeroyasa
pipe. Iyavei, “Aviye ndeu” peye itera Tlipa upe ari
yacatu yepi.

8 Peicua catu, peyembopa ucai rene aracahen-
dar téi ava aracuasa pipe. Esepia, ahe églie ehi téi
vahe, ava suindar téi yembohesa, ivi pipendar ava
seco ivate catu vahe pihafiemofietasa téi. Ndahei
Cristo suindar porombohesa.

9 Esepia, Cristo vireco opacatu Vu Tiipa reco
oyese. 10 Evocoiyase pe pereco Ti{ipa reco
Cristo rese peicose. Ahe opacatu mborerecuar
ivi pipendar iyavel iva pendar rerecuar
secoi. 11 Iyavei sese peicose, ahese inungar
imbocircuncidapri peico. Ndahei rumo pe rete
rese iyavei ndahei ava rembiapo téi. Co rumo
Cristo oyapo vahe pe recocuer rese. Esepia, ahe
virocua pe recocuerai pe sui. 12 Pe &piramosa
pipe ndoyavii pe recocuerai fotimbri Cristo
reseve. FEgile ehi avei ndoyavii pe recocuer
ocuerayevi vahe seseve avei, peyeroyase Tiipa
piratasa rese. Ahe niha omboglerayevi vahe
Guahir omano vahe pdhu sui. 13 Pe niha acoi
cuese omano vahe nungar peico Tiipa upe pe
angaipa pipe, pe ndahei vahe judio peico vahe.
Ahe rumo pe recocuer mboguerayevi Guahir
reseve iyavei ifiero pe angaipa rese péu. 14 Ahe
yande cafi rdgier rumo opa omboepi. Esepia,
yande iporocuaita pipe yaico imboaviye agua

vifia, evocolyase imocahipri téi yaico ipovrive
vifia; ombou rumo Guahir curusu rese yatica dgua
yande cafii ragiier sui yande renose dgua. 15 Eglie
ehi ahe omano pipe curusu rese caruguar, ipovri
pendar mborerecuareta reseve secopi. FEgiie
ehi seco reroyi, inungar vavasa pendar ipisipri
serasosa opacatu ava rembiepiave.

Peseca iva pendar mbahe pe recocuer upe nara

16 Evocoiyase tofiehe-fiche téi eme que ava pe
rembihu rese yuvireco, pe igua rese avei; anise
que ndapemboeteise judio pieta, que ari, yasi 0sé
ramomi vahe, anise que judio ari mbituhusa avei
no. 17 Esepia, opacatu co mbahe, ahe yipindar
vahe, “Egiie ehira Cristo ou” hesa té&i yandeu. Co
rumo Cristo ité cute. 18 Peyapisacai rene acoi ava
“ndapeipisil chira porerecosa iva pendar ndap-
eroyaise ore fiehe” ehi téi vahe rese péu. Acoi
ava “Tlipa rembiguai pemboeteira” ehi té vahe
yuvireco. Ahe avei, “Che seco mbegte vahe aico”
ehi angahu téi. Iyavei, “Che asepia che quer nun-
gar pipe iva pendar mbahe” ehi téi. Esepia, ahe
oyemboivate ai oaracua rai téisa pipe yuvireco.
19 Evocoi rumo ndoyuvirecoi yande cuaisar Cristo
rese yuvireco. Ahe omoviracua vahe opacatu
viroyasar yepi. Evocoiyase ahe omboyemboya
tupri oyese, fiepei vahe nungar vireco oyeupe Vu
Tlipa remimbotar rupi.

20 Pe omano vahe nungar peico Cristo
rese. Evocoiyase ndahe iri co ivi pipendar
pihafiemofietasavrive peico. ¢Mahera evocoiyase
peroya vite co ivi pipendar porocuaita égle ehi
téi vahe, 21 inungar “pepocoi rene co mbahe rese,

pehui rene evocoi nungar mbahe” ehi téi vahe?
22 QOpacatu co nungar porocuaita ocafii téi vahera.
Esepia, ahe ava remimbotar té& yembohesa,
iporocuaita téi avei. 23 Co mbahe aviye angahu
aracuasa supi eté vahe. Esepia, seroyasar
ahe ehifio oyeruresa uve, oyeecomomini téi
iyavei omombaraisu guletecuer yuvireco vifia.
Ahe aracuasa rumo églie ehi téi vahe. Esepia,
ndayande pitivii eté yande yepepi dgua yande
remimbotarai sui.
3

1 Ciiritei rumo ocuerayevi vahe peico Cristo rese.
Sese peseca catu co mbahe aviye vahe iva pendar.
Aheve ivave Cristo oguapi o1 giieco mborerecuasa
pipe Vu acato coti. 2 Pepihafiemofieta mbahe iva
pendarrese, ndaheichiraivi pipendar mbaherese
téi. 3 Esepia, ciliritei omano vahe nungar peico pe
recocuerai upe. Iyavei Cristo reseve peico Tiipa
piri, inungar-ra ivave vifia. 4 Cristo niha yande
recovesa ité secoi. Sese ahe oyevi irise curi, 8glie
peye aveira perecora ipiri seco ori porafietesa.

~ Yande recocuer yipindar iyavei yande recocuer
piasu

> Evocoiyase pepoi opacatu co mbahe naporai
vahe co ivi pipendar téi pe rese oime vahe
sui: ndapeyemboaguasai chira, ndapeyapoi
chira mbahe téi pe recocuer pipe, ndapeipota
rai chira pihafiemofieta raisa, ndapeipota rai
chiaveira ambuae ava mbahe (esepia, ahe
niha oyoya mbahe rahanga téi mboeteisa rese).
6 Acoi oyapo vahe co nungar mbahe, ahe Tlpa
Nemoirosa oipisira seroyaéhisa pipe yuvireco.

7 Eglie peye avei yipindar pe recocuerai pipe
peico. 8 Cliritei rumo peseya opacatu co mbahe-
mbahe téi: pe fiemoirosa, pe poroyucai aisa, pe
reco raisa, pe fiehe mara-mara téisa iyavei pe
fiehesa ndayamombehui vahe. ° Ndaperemirai
chira peyese. Esepia, pepoi yipindar pe reco ai
sui iyavei pe rembiapo ai sui. 10 Iyavei peipisi
tecocuer piasu, aviye vahe. Ipipe peyembohe
ari yacatu yande Aposar Tiipa recocuer rese
peico, icua tupri catu dgua. 11 Ndahe iri ivate
yandeu “che griego aico” ehi vahe; que “che
judio aico” ehi vahe. Iyavei “imbocircuncidapri
aico”, “nimbocircuncidaprii aico” ehi vahe avei.
Iyavei que “ahe ambuae tecua pendar secoi”,
“ahe chori”, “ahe ava rembiguai t&i secoi” ehi
vahe. Anise que “che ndahei ava rembiguai aico”
ehi vahe. Co rumo ivate vahe yandeu: Cristo
ivate catu vahe opacatu sui. Iyavei oyoya guasu
opacatu yande piha pipe yareco.

12 Esepia, Tlipa pe raisu etepri iyavei pe poravo
‘toyuvirecoi cheu nara’ oya. Evocoiyase peya-
pora co nungar mbahe: peporoaisura, peavara
peyeupe, pefiemominira, pe reco mbegiiera iyavei
pefiemosafiora. 13 Egiie peyera pefiemosa oyeupe,
pefiero aveira opacatu oyeupe acoi pe pahu pen-
dar ofiemoirose péu. Inungar Cristo fierosa om-
bou yandeu, pe avei &giie peyera ambuae ava
upe. 14 Iyavei peyeaisu catura. Esepia, ahe
yande mboyemboya tupri oyese yepi. 15> Acoi teco
tuprisa Cristo ombou vahe péu, tape mbohe pe
pihafiemofieta tupri dgua. Esepia, co rese Tipa pe
renoi fiepei ava nungar pe reco agua. lyavei, “Aviye

ndeu” peyera chupe.

16 Topita tupri Cristo fiehengaglier pe piha pipe.
Pe aracuasa tuprisave peyembohe tupri, peye-
mongueréhi catu sapucaisa Tiipa resendar rese.
Pesapucai opacatu sapucaisa Tlpa upendar pe
pihd pipe, “Aviye ndeu” pe hesave yepi. 17 Iyavei
opacatu que mbahe peyapo vahe, que pefiehe
vahe avei peyapo yande Yar Jesus rer pipe. Jesus
rer pipe aveli, “Aviye ndeu” peyera Tlipa upe yepi.

Jesus reroyasar cuaita resendar

18 Tyavei pe no cufia omenda vahe: pemboyero-
yara pe mer. Ahe niha pe cuaita pe yande Yar
rese peico vahe. 19 Pe avei no imer: pesaisu pe
rembireco. Perecoi rene pihaviracuasa pipe.

20 Pe avei no chihivahe: peroya aveira pe yesupa.
Esepia, ahe yande Yar oipota. 21 Pe avei no tu:
pemofiemoiro ucai rene pe rahir peyeupe. Esepia,
aviyeteramo niqueréhi iri chira ocuaise péu.

22Pe avei no mbiguai: peroya tupri avei pe rere-
cuar co ivi pipe yepi. Ani chira ahe pe repiasefio
pembovihara. Iyacatu rumo pemboyeroyara pe
pihafiemofieta tuprisa pipe, Tlipa sui pe siquiyesa
pipe avei. 23 Opacatu mbahe peyapo vahe, peyapo
pe queréhisave yande Yar mboviha dgua. Ndahei
chira ava mboviha agua téi. 24 Esepia, peicua tupri
co: yande Yar omboura oporerecosa yandeundar.
Esepia niha, Cristo upe nara ité mbahe peyapo.
Ahe niha pe Yar supi tupri vahe. 25 Acoi ava oyapo
vahe mbahe naporai vahe, oipisi aveira gliembiapo
airepri. Tlipa niha nomboyoaviratii yande raisu.

4

1 Pe avei serecuar: peyapo mbahe ihivi vahe
pe pihafiemorieta tuprisa pipe pe rembiguai upe.
Peyemomahenduha co rese: pe avei pereco pe
rerecuar ivave.

2 Iyavei no opacatu peyeroqui catu ari rupi
pe mahemohasa pipe. “Aviye ndeu” peye Tipa
upe. 3 Peyeroqui avei ore rese. Tore pitivii Tlipa
ofiehengagiier mombehu vite dgua. Torofiehe vite
avei co fiehesa Cristo resendar Tlipa omboyecua
ramo vahe rese yandeu. Sese téi niha co che
roquendasa. 4 Evocoiyase peyeroqui che rese,
tamombehu tupri catu co fiehesa opacatu upe
senducua tupri catu dgua. Egiie tahe che cuaita
mboaviye.

5 Peico tupri pe aracuasa pipe ava ndahei vahe
Cristo reroyasar rovaque. Peyapo tupri mbahe co
tecocuer aviye viteseve. 6 Pe reco aviye tuprisa
pipe pefiehera yepi. Iyavei peicua tuprira fiehesa
mboyevi dgua fepei-pei ava uve.

Nehesa ipa vahe

7 Co yande rivri, yande rembiaisu, Tiquico, che
pitivii tuprisar, ahe oporaviqui tupri yande Yar
recocuer rese che rup1 Ahe omombehura che
recocuer resendar péu. 8 Sese co amondo péu
ore recocuer cua tupri dgua, pe mongueréhi catu
dgua avei. 9 Co Onésimo avei osora supi. Ahe avei
yande rembiaisu, yande rivri seco tupri vahe pe
recua pendar. Ahe fiuvirio mbia omombehura péu
opacatu mbahe oime vahe cohave.

10 Aristarco, che nduglier che roquendasave,
omondo omahenduhasa péuiyavei Marcos, Bern-
abé rihir. Pe revo peicuafio Marcos so dgua eipeve;
0sose pe piri, peipisi tuprifiora. 11 Iyavei oma-
henduhasa omondo Jesus, ahe serer acoi Justo,
péu. Co glerafiomi Jesus reroyasar pdhuve judio
oporaviqui vahe che rupi yuvireco Tlipa mborere-
cuasave nara. Ahe niha che mboviha yuvireco
yepi. 12Epafras avei omondo omahenduhasa péu.
Ahe pe recua pendar ité, Jesucristo rembiguai.
Ahe oyeroqui vahe pe rese yepi ‘toyemoviracua
tupri iyavei toyuvirecoi Tilipa remimbotar rupi
yuvireco’ oyapave. 13 Che aicua ité secocuer.
Ahe oyemboaqui oyeruresa pipe pe recocuer rese,
Laodicea pendar recocuer rese, Hierapolis pendar
recocuer rese avei. 14 Iyavei yande rembiaisu
Lucas, oporoposano vahe, Demas reseve omondo
omahenduhasa yuvireco péu.

15 Pemboaviravemi eipeve yande rivri Laodicea
pendar oreu, cufia Ninfa serer vahe avei iyavei
opacatu ofiemonuha vahe Tlipareroyasar yuvireco.
16 Peyeroquire, pemondo co cuachiar Laodicea
pendar Jesus reroyasar upe iyeroqui agua. Iyavei
Laodicea pendar cuachiar rese peyeroqui avei.
17Tyavei emombehu Arquipo upe aipo ere: “Em-
boaviye tupri Tlipa nde cuaisa” ere.

18 Che Pablo aico. Che ité aicuachia co che
mahenduhasa péu. Tapemahenduha vite che

roquendasave che rese. Aviye péu. Yande Aposar
tape pitivii. Aipo rupive.

